Cofnodion Cyngor Eglwysi Rhyddion Cymru

Cynhaliwyd cyfarfod o’r Cyngor ar 13 Mai 2025 yng Ngholeg y Bedyddwyr, Caerdydd.

Yn bresennol: Jill-Hailey Harries, (Llywydd); Simon Walkling, (Cyn Lywydd); Rheinallt Thomas; Dyfrig Rees; Eirian Wyn; Kathryn Stowers; Helen Jones (Ysgrifennydd);  Steffan Wiliam (Cyfieithydd).

Dros Zoom: Iestyn Davies; Ian Morris; Paul Rochester

Ymddiheuriadau: Martin Spain, (Trysorydd); Hedd Wyn Morgan; Nan Wyn Powell-Davies; Irfon Roberts; Aled Davies; Cynan Llwyd, David Salsbury; Jonathan Roberts; Judith Morris; Anthony Batterton; Anna Jane Evans

1. Croeso: Croesawodd y Llywydd bawb i’r cyfarfod. Mynegwyd siom mai nifer fach o aelodau oedd yn bresennol yn y Coleg ac ond tri wedi ymuno dros Zoom.
Wedi darllen yr ymddiheuriadau â’r rhesymau am absenoldeb dywedodd y Llywydd na ddylai cyfarfodydd pwyllgor fod yn bwysicach na chyfarfodydd y Cyngor gan ystyried mai dim ond dau sy yn ystod y flwyddyn. Rhoddwyd dyddiad yma i aelodau fis Tachwedd llynedd wedi’r cyfarfod diwethaf. Dylai pawb gadw’r dyddiad mewn cof yn eu dyddiaduron a sicrhau na fyddai gwrthdaro ar y dyddiad a bennwyd yn y dyfodol. Awgrymodd bod hyn yn dangos diffyg parch at y Cyngor yn arbennig gan ein bod yn gwasanaethu yr eglwysi Anghydffurfiol.

2. Defosiwn: Dechreuodd y cyfarfod drwy ddarlleniad o Rhufeiniaid 15 ac offrymwyd gweddi dan ofal y Llywydd.

3. Cofnodion cyfarfod 21 Tachwedd 2024: 
Derbyniwyd eu bod yn gywir. Cynigiwyd gan Eirian Wyn ac eiliwyd gan Kathryn Stowers.

Materion yn codi nad ydynt ar Agenda: Adroddodd Simon bod y Comisiwn Elusennau wedi derbyn y newidiadau i’r Cyfansoddiad. Roedd y Cyngor wedi cymeradwyo hwn yn ein cyfarfod diwethaf ym mis Tachwedd. Bydd Simon yn anfon y fersiwn terfynol at y Comisiwn Elusennau. Mynegwyd diolch iddo am weithredu ar ran y Cyngor.

	Pwynt gweithredu: Simon i anfon fersiwn terfynol y Cyfansoddiad at y Comisiwn Elusennau.



4. Materion yn codi o’r Cofnodion: 
i. Dogfen Gweinidogaeth Bro: Roedd y Cyngor yn falch ac yn ddiolchgar iawn bod y 3 Ysgrifennydd Cyffredinol wedi gweithredu a pharatoi’r ddogfen ar gais CERHC erbyn y cyfarfod hwn. Bellach dogfen y Cyngor ydy nid un Cytûn. Diolchwyd i Rheinallt am gyfieithu’r ddogfen i’r Saesneg “Local Ecumenical Partnerships.” Dywedodd Simon efallai mai’r term mwy cywir o ran y Saesneg fyddai “Ecumenical Pastorate” Mae’n ddogfen sy’n cwmpasu pob enwad a/neu gweinidogaethau lle mae capeli enwadol wedi dod ynghyd ac uno. Derbyniwyd y ddogfen yn y ddwy iaith gyda Rheinallt yn cynnig ac Eirian Wyn yn eilio. Nodwyd pe bai angen diwygio rhan o’r ddogfen mae pob enwad yn gyfrifol am osod y newidiadau ar y wefan eu hunain.

	Pwynt gweithredu: 1. Bydd angen rhoi’r ddogfen ar wefan CERHC sy dan ofal Cytûn; Gwefan gyffredinol Cytûn; Gwefan pob Cyfundeb; Gymanfa a Henaduriaeth. 

2. Dylai pob enwad rhoi’r ddogfen ar eu gwefan. 



ii. Erthygl am CERHC i CYS: Rhannwyd yr hyn sydd ar wefan Cytûn.

	Pwynt gweithredu: Yr Ysgrifennydd i anfon hwn at CYS er mwyn ei osod ar wefan cristnogaeth.cymru. 



 
5. Adroddiad y Llywydd: 
Dechreuodd y Llywydd ei hadroddiad drwy esbonio iddi hi golli ei he-byst i gyd ddiwedd fis Tachwedd llynedd ac er bod rhan helaeth wedi ei hadfer mae rhai dal ar goll. Roedd hi’n siomedig nad oedd wedi gallu derbyn llawer o wahoddiadau dros y flwyddyn hyd yn oed dathliadau ddiwedd yr Ail Ryfel Byd yn Ewrop am resymau meddygol. Mae hi’n sylweddoli nad yw yn gallu cyflawni ei dyletswyddau fel Llywydd. I gymhlethu pethau mae hi wedi derbyn swydd rhan amser gan Undeb yr Annibynwyr Cymraeg fel swyddog Elusen ac Eiddo ynghyd â pharhau gyda’i gwaith yn ei gofalaeth. Teimlai bod hi’n annheg iddi barhau fel Llywydd CERHC ac mae’r unig opsiwn ganddi hi ydy ymddiswyddo.

Roedd y Cyngor yn parchu ei sefyllfa a’i gonestrwydd wrth esbonio ei sefyllfa ar ôl cyfnod fer o flwyddyn yn y Llywyddiaeth. Gofynnwyd a oedd enw olynydd ym meddwl yr enwad. Dywedodd Dyfrig nad oedd ond byddai’n holi. Awgrymwyd gan byddai Dyfrig ei hun yn ymddeol fel Ysgrifennydd Cyffredinol yr enwad ddiwedd Awst ac a fyddai e’n fodlon cymryd y Llywyddiaeth. Byddai’r trosglwyddo’n haws gan ei fod yn deall natur rôl y Llywydd.
Bodlonodd Dyfrig gyda’r awgrym. Bydd Jill yn parhau fel Llywydd tan ddiwedd Awst a Dyfrig yn cychwyn ddechrau Medi.

Pe bai angen cynorthwyydd i fynychu digwyddiadau ac yntau’n rhydd i wneud, byddai Simon, fel Cyn Lywydd, yn medru llenwi’r bwlch pe bai Jill yn methu gwahoddiad.
Roedd pawb yn hapus fod datrysiad wedi ei wneud mor hawdd ac roedd pawb yn gytûn gyda’r canlyniad.

6. Adroddiad Cytûn:                         Iestyn Davies                      Cylchredwyd adroddiad 
Croesawyd Iestyn i’w gyfarfod cyntaf. Bydd cyfarfod o Ymddiriedolwyr Cytûn trannoeth ar 14 Mai.  Diolchodd am y gefnogaeth a oedd wedi derbyn ers cychwyn ei swydd ddechrau Ebrill. Nododd rai pwyntiau o’i Adroddiad.
i) Etholiadau Senedd Mai 2026 - mae strwythurau mewn lle i rhoi gwybodaeth am ddatblygiadau polisïau gwleidyddol a fydd yn effeithio ar eglwysi Cristnogol yng Nghymru.

ii) Gofid newidiadau i’r Cwricwlwm ac Addysg Dyniaethau – mewn ysgolion a Phrifysgolion. Mynegodd Rheinallt ei ryfeddod bod yr eglwys Gatholig am ddiwygio’r Cwricwlwm achos roedden nhw’n rhan o drafodaethau newid o’r cychwyn cyntaf. Mae egwyddor a chydraddoldeb crefyddau yn cael ei drafod. Mynegwyd pryder am ddibrisio crefydd yn y prifysgolion a rhannwyd ei bod hi’n her i bob Prifysgol gadw llygaid ar bolisi Crefydd a’r Dyniaethau.

iii) Cymorth i Farw – Aros i’r mesur fynd drwy’r Senedd a Thŷ’r Cyffredin. Soniwyd bod gofid ar gyflymder trafod y mesur. Mae Byddin yr Iachawdwriaeth wedi ymchwilio i hwn yn fanwl ac mae gwefan ar ddiwedd eu hadroddiad enwadol yn nodi’r arolwg.

iv) Defnydd o Adeiladau eglwysig ar gyfer Tai. Mynegodd Simon byddai gan EUDd y gallu i gynghori ar hyn pe bai angen gan fod ganddynt brofiad yn y maes.

Darllenodd Helen neges oddi wrth Gethin Rhys yn nodi ei ddiolchgarwch i’r Cyngor am eu cefnogaeth a’r ymddiriedaeth a dderbyniodd fel Swyddog Polisi, ac hefyd y fraint cael gwasanaethu ar y Cyngor dros y ddegawd diwethaf.

7. Hyfforddiant 
Nodwyd nad oedd Bryn Williams wedi anfon unrhyw adroddiad ers blynyddoedd. Awgrymwyd cysylltu gyda Dr Eryl Wynn Davies sy’n gweithio gyda’r enwadau i gyd ac ar fwrdd Ymgeiswyr sy bellach yn derbyn hyfforddiant Gyd enwadol yng Nghoeg y Bedyddwyr, Caerdydd. Teimlwyd mai siom fyddai pe na bai Adroddiad ar Hyfforddiant yn y dyfodol.

	Pwynt gweithredu: Cysylltu gyda Dr Eryl Wynn Davies i’w wahodd i ymuno gyda CERHC ac i adrodd ar hyfforddiant yn sgil hynny.



8. Adroddiadau

A. Addysg: Mynegwyd siom nad oes unrhywun wedi ei benodi i’r gofod hwn.

B. Trysorydd:                         Martin Spain                           Cylchredwyd cyn y cyfarfod
Derbyniwyd a chadarnhawyd yr Adroddiad gan yr Aelodau. Cynigiodd Rheinallt ac eiliwyd gan Eirian Wyn. Roedd y Cyngor yn falch fod y Trysorydd wedi trosglwyddo arian i’r Cyfrif Cadw. Diolchwyd i Martin am ei waith.



C. Enwadau:
a. Undeb Bedyddwyr Cymru:                                          Eirian Wyn ar ran Judith Morris
i) Derbyniwyd ymddiheuriad Judith ac roedd wedi anfon adroddiad trwy Eirian Wyn.
ii) Symud Swyddfa: Mae swyddfa’r Undeb wedi symud i Adeilad 1, Parc Dewi Sant, Heol Ffynnon Jacob, Caerfyrddin, nepell o’r swyddfa flaenorol.
iii) Dau aelod newydd o Staff:  Ym mis Mai llynedd apwyntiwyd Mrs Llinos Penfold fel Cydlynydd ychwanegol i gyflawni gwaith y Gorfforaeth sy’n delio gydag adeiladau ac yn cynorthwyo Helen a Christian. Penodwyd Mrs Beci Jones fel Uwch Swyddog Cyllid. Mae hi wedi dechrau yn y swydd a bydd Nigel Vaughan yn ymddeol.
iv) Cynadleddau Blynyddol: Adran Gymraeg: Eglwys Gymraeg Ganol Llundain 19 – 20 Mehefin. Bydd y Parch Rob Nicholls yn cael ei urddo fel Llywydd yr adran Gymraeg. Thema’r gynhadledd fydd: “Tarian Ffydd”. Yr is-lywydd, fydd Parch. Ddr Rosa Hunt, Tabernacl, Caerdydd.
v) Yr Adran ddi-Gymraeg: Bydd Cynhadledd ar y cyd rhwng South Wales Baptist Association a’r BMS yng Nghanolfan Halliwell, dydd Sadwrn 7 Mehefin. Thema’r diwrnod fydd “Come Holy spirit! Celebrating the gift of the Spirit, Yesterday, Today and Tomorrow”. Cynhelir cyfarfod un dydd arall ar gyfer Adran Ddi-gymraeg ym Mharc Dewi Sant Caerfyrddin ar ddydd Gwener 4 Gorffennaf. Fe fydd Parch Maggie Rich yn parhau fel Llywydd yr adran ddi-Gymraeg am flwyddyn ychwanegol.
vi) Gofynion y Dyfodol: Mae’r gwaith o sefydlu CIO’s Rhanbarthol yn mynd yn ei flaen. Pwrpas y CIO’s fydd diogelu atebolrwydd y Gymanfaoedd a’u galluogi i greu cynlluniau cenhadol a gweinidogaethol.

b. Undeb Annibynwyr Cymraeg.                                      Dyfrig Rees
i)  Cyfarfodydd blynyddol: Byddant yn cael ei cynnal yn Nant Gwrtheyrn ddiwedd Mehefin. Yr uchafbwynt fydd ymweliad Palestiniad sy’n byw ym Mrwsel sydd wedi boddloni dod i’r Gynhadledd. Bydd hi hefyd yn adrodd ei phrofiad y Sul ganlynol yn Tabernacl, Efail Isaf, sy’n rhoi cyfle i bobl y De i glywed ei hanes.
Llywydd newydd yr Undeb fydd Parchedig Owain Llyr Evans.
ii)  Staff yn Tŷ John Penri: Ychwanegwyd  Parchedig Jill-Hailey Harries yn swyddog Elusen ac Eiddo ym mis Ionawr. Swydd ran amser ydyw yn ymwneud ag adeiladau’r enwad.
iii) Ymddeoliad: Bydd Parchedig Dyfrig Rees yn ymddeol ddiwedd Awst. Disgwylir penodiad yr Ysgrifennydd Cyffredinol newydd o fewn yr wythnos. Mae dau enw gerbron, sef Parchedig Owain Llyr Evans ac Elinor Wyn Reynolds sydd eisoes yn gweithio yn y swyddfa.
iv) Rhaglen waith:  Y bwriad yw rhyddhau cyfalaf sydd wedi buddsoddi i raglen arloesi prosiectau. Bydd hyn yn batrwm gwerthfawr i’r dyfodol.

c. Byddin yr Iachawdwriaeth                          Kathryn Stowers              Cylchredwyd adroddiad
i)  Argyfwng Arweinyddiaeth Ysbrydol: Soniwyd bod argyfwng arweinyddiaeth ordeiniedig. Bydd pump person yn cael eu hordeinio eleni a thri yn 2026. Mae Byddin yr Iachawdwriaeth angen arweinwyr gyda Ieuenctid. Mae’r Fyddin yn defnyddio arweinwyr ordeiniedig sydd wedi ymddeol i gynorthwyo mewn ardaloedd gwag.
ii)  Eglwys Gaffi: Mae un  yn cyfarfod yn rheolaidd yn siop goffi Costa Casnewydd. 
iii)  Cydweithio enwadol: Mae cydweithio rhwng yr enwadau yn bwysig iawn ac yn gweithio’n dda yng Nghasnewydd.
iv)  Cymorth i farw: Gweler yr adroddiad a gylchredwyd a gofynnwyd i ni nodi’r wefan ar ddiwedd yr adroddiad am fwy o fanylion. Mae’n ofid nad ydy’r cyhoedd yn ymwybodol am y trafodaethau pwysig ynglŷn â’r ddeddf.

ch. Yr Eglwys Fethodistaidd                           Ian Morris
i)  Ymddeol: Bydd Parchedig Jennie Hurd yn gorffen fel Cyfarwyddwr Cymraeg y Synod mewn blwyddyn. Ei bwriad yw ymddeol a symud i Loegr. Bydd Parchedig Andrew Charlesworth yn parhau gyda’r Adran Saesneg.
ii)  Cydweithio: Mae’r enwad yn ceisio calonogi eglwysi i ymuno gyda’i gilydd i greu un eglwys a chydweithio mewn pentrefi. I gadw eglwys ar agor dylai fod 10 aelod.
iii)  Sioe Wanwyn: Bydd Sioe Wanwyn yn Llanelwedd wythnos nesaf a bydd Ian yn gweithio fel Caplan yno fel rhan o’i ddyletswydd. Mae Ian hefyd yn Gaplan gyda’r heddlu.
iv)  Cylchdaith Cymru: Mae Strwythur Cylchdaith Cymru yn cael ei adolygu er mwyn cadw’r dystiolaeth.  
v)   Mae’r Methodistiaid hefyd yn parhau i weithio’n eciwmenaidd drwy Cytûn a CERHC.

d, Eglwys Bresbyteraidd Cymru.                   Nan Powell-Davies
Anfonwyd Adroddiad y Gymdeithasfa at yr Ysgrifennydd ac at Rheinallt.
Nodwyd pwyntiau o’r Adroddiad gan Rheinallt.
i) Bu ymateb da i Apêl y Llywydd sef Apêl Manipur. Cafodd Rebecca Lalbiaksangi a’r Ysgrifennydd Cyffredinol, Nan Powell-Davies y fraint o fynychu Synod Mizoram.
ii) Bu trafodaeth ar adeiladau ddechrau Ebrill yn y gynhadledd yn Llandudno.
iii) Bydd ail-strwythuro’r enwad yn fater o bwys yn y dyfodol agos.
iv) Nodwyd bod rhaid ehangu partneriaethau eciwmenaidd.
v) Mae partneriaeth Eciwmenaidd yn arloesol a bydd rhaid gosod canllawiau ar sut i gorffori eglwysi newydd.
vi) Bydd y cyfarfod Blynyddol ym mis Gorffennaf.
vii) Mae’r enwad yn derbyn bod gwahaniaethau cenhadol rhwng dinas, tref ac ardaloedd gwledig.

dd. Y Ffederasiwn Annibynnol                          Andrew Batterton
Ni dderbyniwyd adroddiad. Cododd argyfwng lleol fore’r cyfarfod a methodd Andrew ymuno.      

e. Eglwys Unedig Ddiwygiedig                       Simon Walkling    
i)  Mae  synod Cymru’n Synod cenedlaethol.
ii)  Mae polisi Diogelu  wedi ei gysoni drwy Gymru.
iii) Mae presenoldeb Sioeau Eco yn effeithiol ac yn cael dylanwad ar eglwysi.
iv) Mae eglwysi “mwy abl” yn brosiect gyda Cyngor Eglwysi’r Byd. Ei bwrpas ydy gwneud eglwysi’n hygyrch ac yn groesawgar i’r llai abl, sy’n gymorth i fywyd eglwys o fewn ein cymunedau.
v)  Mae gweinidogaeth yng nghanolbarth Cymru yn gyd enwadol.

Ch. Cyngor Ysgolion Sul                            Aled Davies            Cylchredwyd cyn y cyfarfod
Diolchwyd i Aled am ei adroddiad. Atgoffwyd y Cyngor bydd Aled yn cymryd cyfnod Sabothol o dri mis rhwng Medi a Thachwedd. Ni fydd yn rhoi adroddiad nag adborth yn y cyfarfod nesaf.

 9. Grŵp Eglwysi Rhyddion                       Paul Rochester
 i)  Mae Llywydd newydd i’r Grŵp Eglwysi Rhyddion, sef Parchedig Ddr. Tessa Henry-Robinson. Cafodd ei urddo ar 13 Ebrill. Cwblhawyd y dogfennau protocol mewn da bryd i’w galluogi i gymryd rhan yn y gwasanaeth yn Abaty Westminster i ddynodi diwedd yr Ail Rhyfel Byd yn Ewrop ar 8 Mai.
 ii) Mae arolwg Eglwysi Cenedlaethol ar y gweill ac mae hyn yn gyfle i eglwysi gael llais. Mae’r enwadau yn cael cyfle i wneud polisïau ar defnydd addoldai.
iii) Mae ymgynghoriad Seminar ar AI ar waith. Ni fedrwn osgoi hwn. Mae’n gyfle i ddatblygiad moesegol i’r dyfodol. Mae angen sicrhau bod y defnydd ohono at les pawb gan gynnwys y tlawd, yr ymylol mewn cymdeithas, y rhai dan anfantais ayyb.
Diolchwyd  i Paul am ei adroddiad.

10. UFA: Nid oedd unrhyw fater arall.
Adroddwyd y gras cyn cinio. 

Dyddiad Cyfarfod Nesaf: dydd Mawrth, 18 Tachwedd, Coleg y Bedyddwyr, Caerdydd.


Cofnodion Cyngor Eglwysi Rhyddion Cymru     Cynhaliwyd cyfarfod   o’r Cyngor   ar 1 3   Mai 2025 yng Ngholeg y Bedyddwyr, Caerdydd.     Yn bresennol : Jill - Hailey Harries, (Llywydd); Simon Walkling, (Cyn Lywydd); Rheinallt Thomas; Dyfrig  Rees; Eirian Wyn; Kathryn Stowers; Helen Jones (Ysgrifennydd);  Steffan Wiliam ( C yfieithydd).     Dros Zoom :   Iestyn Davies; Ian Morris; Paul Rochester     Ymddiheuriadau:   Martin Spain, (Trysorydd); Hedd Wyn Morgan; Nan Wyn Powell - Davies; Irfon Roberts;  Aled Davies; Cynan Llwyd, David Salsbury; Jonathan Roberts; Judith Morris; Anthony Batterton; Anna Jane  Evans     1. Croeso : Croesawodd y Llywydd bawb i’r  cyfarfod. Mynegwyd siom mai nifer fach o aelodau oedd yn  bresennol   yn y Coleg   a c ond   tri wedi ymuno dros Zoom.   Wedi darllen yr ymddiheuriadau â’r rhesymau   am absenoldeb   dywedodd y Llywydd na ddylai cyfarfodydd  pwyllgor fod yn bwysicach na chyfarfod ydd   y Cyngor  gan ystyried mai   dim ond dau  sy yn ystod y flwyddyn.  Rhoddwyd dyddiad y ma   i aelodau fis Tachwedd llynedd wedi’r cyfa r fod diwethaf.   Dylai pawb gadw’r  dyddiad mewn cof yn eu dyddiaduron a sicrhau na fyddai  gwrthdaro   ar y dyddiad a bennwyd yn y dyfodol.  Awgrymodd bod hyn yn dangos diffyg parch at y Cyngor yn arbennig gan ein bod yn gwasanaethu yr  eglwysi Angh y dffurfiol.     2. Defosiwn :  Dechreuodd y cyfarfod drwy ddarlleniad o Rhufeiniaid 15 ac offrymwyd gweddi dan ofal y  Llywydd.     3.  Cofnodion cyfarfod 21 Tachwedd 2024 :    Derbyniwyd e u   bod yn gywir. Cynigiwyd gan Eirian Wyn ac eiliwyd gan Kathryn Stowers.     Materion yn codi na d ydynt   ar Agenda : Adroddodd Simon bod y  Comisiwn   Elusennau wedi derbyn y  newidiadau i’r Cyfansoddiad .   Roedd y Cyngor wedi   cymeradwyo hwn yn ein cyfarfod diwethaf ym mis  Tachwedd. Bydd Simon yn anfon y fersiwn terfynol at y Comisiwn Elusennau. Mynegwyd diolch iddo am  weithredu ar ran y Cyngor.    

Pwynt gweithredu : Simon i anfon fersiwn terfynol y Cyfansoddiad at y Comisiwn Elusennau.  

  4. Materion yn codi o’r Cofnodion:     i. Dogfen Gweinidogaeth Bro:   Roedd y Cyngor yn falch ac yn ddiolchgar iawn bod y 3 Ysgrifennydd  Cyffredinol wedi gweithredu a pharatoi’r ddogfen ar gais CERHC erbyn   y   cyfarfod   hwn . Bellach dogfen y  Cyngor ydy nid un Cytûn.  Diolchwyd i Rheinallt am gyfieithu’r ddogfen i’r Saesneg “Local Ecumenical  Partnerships.” Dywedodd Simon efallai mai’r term mwy cywir o ran y Saesneg fyddai “Ecumenical  Pastorate” Mae’n ddogfen sy’n cwmpasu pob enwad a/neu gweinidogaethau lle mae capeli en wadol wedi  dod ynghyd ac uno. D er byn iwyd   y ddogfen yn y ddwy iaith gyda Rheinallt yn cynnig ac  E irian  W yn yn eilio.  Nodwyd pe bai angen diwygio rhan o’r ddogfen mae pob enwad yn gyfrifol am osod y newidiadau ar y  wefan eu hunain.    

Pwynt gweithred u:   1. Bydd angen rhoi’r ddogfen ar wefan CERHC sy dan ofal Cytûn; Gwefan  gyffredinol Cytûn; Gwefan pob Cyfundeb; Gymanfa a Henaduriaeth.      2. Dylai pob enwad rhoi ’ r ddogfen ar eu gwefan.   

  ii. Erthygl am CERHC i CYS :   Rhannwyd yr hyn sydd ar wefan Cytûn.    

Pwynt gweithredu:   Yr Ysgrifennydd i anfon hwn at CYS er mwyn ei osod ar wefan  cristnogaeth.cymru.     

    5. Adroddiad y Llywydd:    Dechreuodd y Llywydd ei  h adroddiad drwy esbonio iddi hi golli ei he - byst i gyd ddiwedd fis Tachwedd  llynedd ac er bod rhan helaeth wedi ei  hadfer   mae rhai dal ar goll. Roedd  hi’ n siomedig nad oedd wedi gallu  derbyn llawer o wahoddiadau dros y flwyddyn hyd yn oed dathliadau  d diwedd yr Ail Ryfel Byd yn Ewrop am 

